
Titelpagina ARA BRUSSEL REKENKAMERS ROLREKENINGEN 2656

=======================================================

048.1.4.2

Dit is die rekeninge HENRICS HANEN SCOUTHEIT IN KEMPELANT ingaende opten xx dach van januari int jair ons heren M iiii C ende weder uytgaende xxiiii dage in augusto inden jair ons heren dusent iiii C ende een ii peter voir iii gulden iii francken voir iiii gulden drie aude scilde voir v gulden holl. gerekent den holl. gulden voir lii groten ende den nyen gulden gelres voir xxxvi groten  - inden irsten ontfaen vanden broe​ken ende forefeyten die inden voirs. scoutheitampt gevallen sijn binnen den tide voirscreven

EERSEL

inden irsten DIRC VAN HOGECASTERLE om dat hi enen man geslagen hadde metter vuyst geiffent om ii nye gulden maken i gulden holl. xx gr.

item KENEN VAN EYKE van gedinge dat hi hadde tegen HENRIC VAN DEN SPIKER van erftalen verboirt iiii nye gulden maken  iij gulden holl. xiiii gr.

item LISBET JAN MARCELIJS dochter van enen wilcoer die haer vader gebroect hadde vii nye gulden maken iiiij gulden holl. xviii gr.

item HENNEKEN BONNEN om dat hi niet en dede dat tfonnis ge​wijst hadde geiffent om v nye gulden maken iii gulden holl. xxiiii gr.

item LEMMEN HEYSTEC van enen vuystenslach geiffent om ii nye gulden maken i gulden holl. xx gr.

item JAN DIE WUESTE om dat hi op die SCEPENEN VAN EERSEL gesproken hadde geiffent biden SCOUTHEIT VAN DEN BOSCH om xl gulden peters maken lx gulden holl.

stempel Archives du Royaume de Belgique

item DIE SMET VAN DER BOXHEIDEN geiffent van dieften biden scoutheit van den Bosch om L nye gulden maken xxxiiiij gulden holl. vi gr.

item JAN SLAETS soenen van Eyke om dat sij gevochten hadden tegen gesellen van Lummel dair af geiffent biden scoutheit van den Bosch om iiii nye gulden maken iij [of ii 1/3 ?] gulden holl. xiiii gr.

item van JAN VAN DEN VONDEREN om dat hi geloeft hadde voir die scepenen op sijn lijf ende op sijn goet vonnis der scepenen dier banck te verbeyden van alsulken broelen als hi gebroect hadde daer hem die heer af aenspreken soude ende hem des niet en verweren mit poertscappen met inhibicien noch mit engheen​rehande saken, dat den heer onscade doen mochte aen sijnre aenspraken, des hi niet en hielt daer af aengesproken ende aengewonnen metten vonnisse der scepenen sijn lijf ende sijn goet ende daer af gebetert biden scoutheit vanden Bosch ende voir die SCEPENEN VAN DEN BOSCH om xxv gentsche nobel des ghinc tot enen gelage dat die scepenen van den Bosch verteer​den vi nye gulden gelres - soe blijft dair af xxiii 1/3 gent​sche nobel ende ix gr. maken lxviii gulden holl. min ii gr.

LUMMEL

item HEIN NEELS ende GOEDEN sijn brueder van enen wilcoer die sij gebroect hadden ii nue gulden gelres maken i gulden holl. xx gr.

item die MOELNER VAN LUMMEL om dat hi een mes getogen had geiffent om i nye gulden maken 1/3 gulden holl. x gr.

item ii knechte van Engelen waert om dat sij den VORSTER VAN LUMMEL mijsprijs gedaen hadden tot Beerse geiffent om viii nye gulden maken v 1/3 gulden holl. ii gr.

item QUADEMIJT VAN LUMMEL van eenre naerscappen geiffent om i nye gulden maken 1/3 gulden holl. x gr.

item HEIN STAMELART om dat hi gesworen hadde en gheen meynscap te hebben mit enen wivr des hi niet en hielt geiffent om xv nye gulden maken x gulden holl. xxii gr.

item KENEN GIBEN SOEN VAN DER VONDEREN om dat hi gequetst had JANNES VAN DEN BOVENHOEVEL/BOVENHOEVEL ende een wonde gesteken geiffent dair af om x nye gulden maken vi 1/3 gulden holl. xxii gr.

==============================================================

048.1.4.3 

OERSCOT

item HEIN DIE SMET van erftalen verboirt vi lib. dair af in mijnre vrouwen deel ii nye gulden maken i gulden holl. xx gr.

item JAN VAN HEERZEL om dat hi poerter goede van den Bosch aengeveerdt hadde ende hadde dair rogge op doen dorsschen ende enen wech gevuert ende verkenen van dair gedreven geiffent bi den scoutheit van den Bosch om C nye gulden dair af in mijnre vrouwen deel L nye gulden maken xxxiiii 1/3 gulden holl. vi gr.

OERLE

item JANNES VAN DER MEER aengewonnen metten vonnis ii nye gulden maken i gulden holl. xx gr.

item GIBE DIE SMET van Velthoven om dat hi enen man van leen, die men heit SCHENEN een wonde geslagen hadde geiffent om ii nye gulden maken i gulden holl. xx gr.

item DIDDERIC CLAUS SOEN van den selven gevecht geiffent om ii nye gulden maken i gulden holl. xx gr.

item JAN DIE HOGHE van den selven geiffent om ij nye gulden maken i gulden holl. 

BEERS

item ERNART VAN DE VLOEGHE om dat hi scepenen getuych weder​seyde geiffent om iiii nye gulden maken ii 1/3 gulden holl. xiiii gr.

item WILLEM BELEN SOEN om dat hi gevochten hadde met enen stave tegen COP VRANCKEN geiffent om i nye gulden maken 1/3 gulden holl. x gr.

==============================================================

048.1.4.4

EYKE [vgl. Bergeyk]

item MARI GODEKENS om dat sij gagelcruyt gelesen hadde in enen beemt die van sheren wegen beset was metten vonnis geiffent om vii gulden gelres dair af in mijnre vrouwen deel iii 1/3 nye gulden maken ii gulden holl. xxii gr.

item MARI ZEELBERCHS om dat sij beesten gescut hadde tot Westerhoven opten gemeynen vonnis boven vonnis yesschen dair af sij broechaftich gewijst worden geiffent dair af in mijnre vrouwen deel om 1/3 gulden holl. xix gr.

item GHEEN WOUTKENS om dat hi beset goet aengeverdt hadde opten gemeynen tot Westerhoven geiffent in mijnre vrouwen deel om i nyen gulden maken 1/3 gulden holl. x gr.

item HEIN KEVERS swagher van den selven geiffent in mijnre vrouwen deel om i 1/3 nyen gulden maken i gulden holl. ii gr.

item GHIJSKEN BOXS van enen pale dien hi uyt getogen had opten gemeynen tot Rijthoven dair af geiffent in mijnre vrouwen deel om i nyen gulden maken 1/3 gulden holl. x gr.

Summa summarum van alden innemen voirscr. ii C lxi /3 gulden holl. xi gr.

==============================================================

048.1.4.5

Dit dat uytgeven HENRIC HANEN voirs. binnen den tide voirscr.

inden irsten gevangen tot Beerse enen moerdener ende mijnre vrouwen viant metten gesellen van Lummel die hen na gevolght quamen mitten scoutheit van Maselant verteert der avonts inder herbergen tot Oerscot iiii nye gulden maken ii 1/3 gulden holl. xiiii gr.

item eer men richte over die selve lude die geseten hadden sestien dage gevangen den vorster sinen cost dair af betaelt bi bevele des drossaerts ende dair voir gegeven v nye gulden maken iii gulden holl. xxiiii gr.

item den hangdief die over die lude richte gegeven ii gulden peter maken iii gulden holl.

item noch den selven van cost dien hi gedaen hadde xviii gr.

item noch den selven om dat hi was tot Eersel den SMET VAN DER BOXHEIDEN te besueken, bi bevele des scoutheit van den Bosch gegeven ii nye gulden maken i gulden holl. xx gr.

item verteert mit mijnre vrouwen mannen tot Eyke om die voirs​creven broeken aldair te vorder mit rechte opten gemeynen ix nye gulden maken vi gulden holl. xii gr.

item gegeven van den lijfpensien tot Oesterwijc die viel op sinte Gertrudendach xii 1/3 gulden peter maken xviii 1/3 gulden holl. xlii gr.

item DEN GREVE VAN CLEVE van sijnre pensien die viel op paes​schen xxv gulden peter maken xxxvi 1/3 holl. gulden

item gereden te Bruessel mitten scoutheit van den Bosch om der brieve wil die GHERIT VAN DER VOERT van Eersel gecregen hadde van mijnre genedigen vrouwen, dat hi quijt wesen soude van den broeken die hi gebroect hadde, overmidts dat hi op die SCEPE​NEN VAN EERSEL gesproken hadde, verteert x gulden peter maken xv gulden holl.

itenm gegeven den HOGENSCOUTHEIT VAN DEN BOSCH die tweedeel van alle den forefeyten voirs. maken clxxiiii gulden holl. xxiiii 1/3 gr.

item gegeven den RENTMEESTER VAN BRABANT doen mijn HEER VAN BOURGOINGEN te Bruessel ten coste te helpen xxv gulden holl.

Summa summarum van alden uytgeven binnen den tide voirscr. ii C lxxxvii gulden holl. xxi 1/3 gr.

Somme van den ontfaen was ii C lxi 1/3 gulden holl. xi gr.

Aldus blijft onse genedige vrouwe sheren HENRIC DEN HANEN scoutheit voirs. van desen rekeninge xxvi gulden holl. x 1/3 gr. vleeemsch

item is onse genedige vrouwe sculdich HENRIC DEN HANE haren ​scoutheit voirs. dair hi enen brief af heeft vi C xiii gulden holl. ii gr. vleemsch

kopie van 1.4.5

stempel 2656  etiketten 2656 en 999

geschreven no. 2656

